
Myn bied beloning aan na kabeldiefstal

Malherbe Nienaber

'n Mynmaatskappy wat beoog
om fosfaat aan die Weskus te
myn, bied 'n beloning aan vir
inligting wat kan lei tot die
vastrek van diewe wat kabels
gesny en gesteel het.

Diewe het verlede maand by
die Elandsfontein-fosfaatmyn
tussen Langebaan en Hopefield
toegeslaan en verskeie stukke
kabel op die perseel beskadig.

'n Saak van kwaadwillige
saakbeskadiging is verlede
week by die polisiekantoor in
Hopefield aangemeld en 'n kon-
tantbeloning van R25 000 is
aangebied vir inligting oor die
diewe of diegene wat die mis-
daad beplan het.

Die myn word deur die maat-
skappy Kropz gebou en wag op

Die fosfaatmyn wat aan die Weskus opgerig word

goedkeuring vir 'm geintegreer-
de watergebruiklisensie en li-
sensie om uitlaatgasse vry te
stel voordat produksie kan be-
gin.

Die skade is verlede Woens-
dag op die perseel ontdek waar

kabels wat aan boorgate gekop-
pel is, gesteel en ander kabels
elders afgesny is. Dit is nie be-
kend wanneer die misdaad
plaasgevind het nie.
Elandsfontein het aanvank-
lik die diefstal en skade as “sa-

botasie” beskryf en by navraag
aangedui die skade het bou-
werk tydelik vertraag. Nuwe
kabels is egter geinstalleer en
bouwerk gaan nou voort.

Sers. Noloyiso Rwexana, n
polisiewoordvoerder, het gister
bevestig die saak word onder-
soek en dat niemand nog in
hegtenis geneem is nie.

Elandsfontein bevat die
grootste sedimentére afsetting
van fosfaat in die land wat in
die landbousektor vir kunsmis
gebruik word.

Die myn is geleé op 500 ha
van die plaas Elandsfontein,
wat 5000 ha groot is en aan die
Weskus Nasionale Park grens.
Dit is ook bekend as 'n gebied
waar fossiele van die Saldanha-
man (Homo heidelbergensis) ge-
vind is en dit is in ooreenkoms

met Erfenis Wes-Kaap tot pro-
vinsiale bewaringsgebied ver-
klaar.

In Junie 2016 is berig dat die
Weskus-omgewingsbewarings-
vereniging (Woba) hom tot die
hooggeregshof in Kaapstad ge-
wend het om die besluit om
mynregte aan Elandsfontein
toe te staan, te hersien en ter-
syde te stel.

Woba voer aan die gebied
waar gemyn gaan word, is ui-
ters sensitief en van groot eko-
logiese belang.

Vrese oor die uitwerking van
die mynbedrywighede op wa-
terbronne is vroeér deur die
mynmaatskappy verwerp.

M Inligting oor die diefstal by
die bouperseel op Elandsfon-
tein kan by 076 0255 388 aange-
meld word.

